
			Que gana tiña de volver ao Outro Barrio de visita. Botáchesme en falta? Ui, agora que o penso... Espero que non te esqueceses de min. Son eu, Curuxa. Xa sabes, a ave misteriosa que voa do mundo dos vivos ao dos menos vivos buscando aventuras. A verdade, eu creo que é difícil esquecerme. Non quero parecer unha presumida, pero hai poucas aves coma min. Teño a cabeza xiratoria, estou equipada con visión nocturna e o meu voo é tan silencioso que é case imposible detectarme. E son preciosa, todo hai que dicilo. En resumo: son a raíña da noite. 

			Collinlle o gusto a isto de voar ata aquí e contarche aventuras (e rexoubas) dos Minimortos, a miña cuadrilla preferida. Pero é que, aínda por riba, hoxe é unha ocasión especial. É o Samaín! A festa favorita dos Minimortos. Aínda que aquí, en lugar de dicir o Día dos Mortos, chámanlle o Día dos Vivos, claro. 

			É unha celebración moi divertida, porque todo o mundo se disfraza de cousas terroríficas. Visitan as casas dos veciños para asustalos e conseguir doces. Petan na porta e, cando lles abren, preguntan: «Truco ou trato?». Intúo que nestes momentos estás a pensar: «Boh, mira ti. Iso é o mesmo que facemos no mundo dos vivos». Deixa que che diga algo: equivócaste. As cousas que vos dan medo aos vivos non teñen moito que ver coas que lles dan medo aos habitantes do Outro Barrio. Para que me entendas: aquí todo é ao revés. 

			Vouche contar o que pasou hai unha semana: os Minimortos estaban a merendar no cemiterio mentres falaban sobre os seus disfraces para a noite do Samaín. Para eles é importante esforzarse no deseño porque hai un premio ao mellor disfrace: a Copa Xefaza. É unha copa xigante de chocolate macizo. Ademais, tamén che dan un bono para pasar unha fin de semana enteira na Cloaca Monstruosa con circuíto termal completo: baños de burbullas, duchas de lama e masaxes relaxantes con toallas facendo de turbante. Píntanche as uñas de cores e hai por todas as partes mesas con refrescos e tarros con regalicia e caveiriñas picantes.

			—Eu este ano téñoo clarísimo —dixo Maya, que parecía moi segura de si—. Pero que falen primeiro os novos.

			Os novos son Auto e Caravana, dous irmáns que levan pouco tempo no Outro Barrio. A Maya cáenlle regular. Non lle gustan demasiado as súas bromas e ponos a proba todo o tempo.

			—Nós tamén o temos claro —contestou Caravana—. E como se nos dá bastante ben coser, faremos os nosos disfraces nós mesmos. Eu voume disfrazar de vampira.

			—E eu de pantasma! —engadiu Auto.

			Os Minimortos miraron para os dous irmáns coma se acabasen de dicir unha gran parvada. 

			—Son uns disfraces xeniais se a intención é facer o ridículo —díxolle Maya polo baixo a Dinamito.

			Petunio tomou a palabra:

			—Os vosos disfraces estarían ben nunha festa do Samaín do Outro Lado. Pero estades no Outro Barrio, non o esquezades. É o Día dos Vivos, non vos soa ese nome?

			Auto e Caravana non entendían nada. Como acaban de chegar, hai regras que aínda descoñecen.

			—A ningún veciño do Outro Barrio lle dan medo os vampiros nin as pantasmas —continuou Petunio—. De feito, nós mesmos somos un pouco pantasmas. Ou é que aínda non vos decatastes?

Pochifia: sempre estaba enferma,
encadeaba unha enfermidade con
outra. Non se sabe moi ben de que
morreu. Encéntalle ler e contar
historias de medo no cemiterio.

Penoso: é un oso de peluche.
O seu dono deixouno esquecido
nun autobis e o condutor
levouno a unha oficina de
obxectos perdidos. Alf estivo
anos, ata que morreu de pena.

Curuxa: esa son eu. Giistame
comer roedores, voar dun mun
aoutro e visitar os Minimortos.
Téfolles moito aprecio, pero eles
non o saben. Se cadra algiin dfa
me atrevo a falarlles. Non me
gustan demasiado os humanos.

Petunio: caeulle na cabeza un

testo de petunias dende un quinto
piso. Encéntalle a xardinarfa. O seu
mellor amigo é un caracol chamado
Verdura, que morreu comendo unha
folla de verdura con veleno para
caracois. Vive na cabeza de Petunio.

Maya: era unha nena alérxica 4s
abellas. Tiroulle pedras a un panal

e atacérona. Tolea polas flores.
Adoita visitar o xardin de Petunio 4s

agachadas e come todas as que pode.
Iso provoca algtin conflito ca outro.

Dinamito: intentou fabricar
unha bomba caseira e voou
todo polo aire. E un apaixonado
da ciencia e dos inventos. Estd
orgulloso do seu cabelo en
chamas. Préndeas cando quere.

